
ABSTRACT

Al-Sirat al-Mustaqim by Shaykh Nur al-Din al-Raniri (1600-1658M) 
is the oldest work on fiqh in Malay language ever known in South East 
Asia. It is not a comprehensive work on fiqh, but it deals only matters 
pertaining to‘ibadat. It was once regarded as an authoritative work in 
fiqh in Malay Archipelagoes particularly in Acheh. This article attempts 
to identify al-Raniri’s methods that was used in his al-Sirat al-Mustaqim 
regarding the content of the book, sources of his writing and his approach 
to discussing related issues. This article mainly relies on library research 
and it is a content analysis. Most of the data are collected or referred 
to the al-Sirat al-Mustaqim. This research discovered that the write up 
of the al-Sirat al-Mustaqim has been influenced by the writing of taqlid 
era, i.e. mazhab’s fanatism, lack of evidence and loaded with juristic 
views. Secondly, Shaykh Nur al-Din al-Raniri was a jurist who was able 
to exercise his ijtihad in several juristic issues. In other words, he has 
only rendered works of great Shafi’ie jurists to Malay language, and 
exercised his ijtihad.

PENDAHULUAN

Al-Sirat al-Mustaqim merupakan kitab fiqh berbahasa Melayu yang pertama 
sekali dikarang  di Nusantara ini. Walaupun kitab ini hanya membicarakan 
tentang fiqh ibadat sahaja, namun ia merupakan perintis kepada penulisan 
kitab-kitab fiqh berbahasa Melayu. Selepas daripada itu, muncul pelbagai 
karya fiqh yang dihasilkan oleh para ulama di Nusantara ini. Kemunculan al-
Sirat al-Mustaqim suatu yang amat signifikan kepada ummah Melayu pada 
masa itu sebagai rujukan dan panduan dalam melaksanakan ibadat kepada 
Allah s.w.t. Sambutan yang diterima terhadap kitab ini amat hebat sekali 
sehinggakan ia dianggap kitab yang paling berpengaruh dan berautoriti serta 
digunapakai dengan meluas terutamanya di Aceh sehingga abad ke-19. Bukan 
sahaja di Aceh, bahkan kitab ini juga digunapakai secara meluas di seluruh 
Alam Melayu. 

Penulisan kitab ini yang hanya menumpukan bahagian fiqh ibadat sahaja 
telah diikuti oleh beberapa buah karangan yang lain pula seperti Sabil al-
Muhtadin karya agung Shaykh Muhammad Arshad al-Banjari, Bughyah al-
Tullab oleh Shaykh Dawud b. ‘Abd Allah al-Fatani, Fath al-Mubin karya 
Shaykh Muhammad Salih b. Murid al-Rawi dan al-Bahr al-Wafi Wa al-Nahr 
al-Safi karya Shaykh Muhammad b. Isma‘il Dawud al-Fatani. Karangan-
karangan tersebut merupakan kesinambungan daripada karya Shaykh Nur al-
Din al-Raniri ini. Ia diolah dalam bentuk huraian yang lebih luas dan mendalam 
daripada apa yang dilakukan oleh Shaykh Nur al-Din al-Raniri dalam kitabnya 
itu. Maka jelas di sini, bahawa al-Sirat al-Mustaqim sangat besar sekali 
sumbangannya dalam penulisan ilmu fiqh kerana ia selalu dijadikan pedoman 
oleh ulama-ulama mazhab Shafi‘i di Nusantara dalam usaha penulisan fiqh 
berbahasa Melayu dengan lebih lanjut lagi. 

MUKADIMAH PENGARANG

Shaykh Nur al-Din al-Raniri memulakan kitabnya ini menurut kebiasaan 
yang dilakukan oleh kebanyakan para pengarang dengan berkhutbah memuji 
dan memuja Allah s.w.t seterusnya berselawat memuji junjungan besar Nabi 
Muhammad s.a.w. dan para sahabat r.a. Khutbah kitab beliau ini dilakukan 
dalam bahasa Arab dan kemudiannya diterjemahkan ke dalam bahasa Melayu. 

Pada khutbah kitab ini, beliau menjelaskan beberapa perkara yang berkait 
dengan penulisan kitab beliau ini. Ia adalah sebagaimana berikut :

i. Tahun beliau memulakan penulisan kitab ini.
ii. Sebab beliau mengarang kitab ini.
iii. Aliran mazhab fiqh yang mendasari penulisan kitab ini. 
iv. Tujuan beliau mengarang kitab ini.
v. Nama kitab ini.1

vi. Rujukan yang beliau gunakan dalam mengarang kitab ini.

Beliau juga didapati amat bersungguh-sungguh untuk memastikan bahawa 
penulisannya ini bertepatan dengan kehendak al-Qur'an dan al-Hadith. Beliau 
juga berpesan kepada pembaca jika sekiranya terdapat petikan yang salah 
dalam penulisannya ini daripada sumber-sumber rujukannya, maka hendaklah 
diperbetulkan petikan tersebut dengan susunan ayat yang lebih tepat. Seterusnya 
beliau berpesan supaya kitab ini disebarluaskan ke seluruh negeri-negeri Islam 
supaya beliau diganjari  pahala oleh Allah s.w.t.2

RUJUKAN PENGARANG

Pada mukadimah al-Sirat al-Mustaqim, beliau menyenaraikan beberapa buah 
kitab fiqh berbahasa Arab yang dijadikan rujukan asas dalam penulisan kitabnya 
ini.3 Huraian tentang rujukan-rujukan beliau ini adalah seperti berikut:

i. Minhaj al-Talibin Wa ‘Umdah al-Muftin 

Kitab ini dihasilkan oleh al-Imam al-Nawawi. Ia merupakan ringkasan kitab 
al-Muharrar karya al-Imam al-Rafi‘i. Minhaj al-Talibin merupakan kitab yang 
sering digunapakai untuk merujuk pendapat-pendapat yang muktamad dalam 
mazhab Shafi‘i selepas berlakunya proses pemurnian (al-tanqih) yang kali 

1 Perkara i, ii, iv dan v telah penulis huraikan dalam kajian lain. Lihat Jamalluddin 
bin Hashim dan  Abdul Karim bin Ali (2008), “Kitab Al-Sirat Al-Mustaqim Oleh 
Shaykh Nur Al-Din Al-Raniri: Satu Sorotan”, Jurnal Fiqh, 5 (9), hh. 197-216.

2 Lihat Shaykh Nur al-Din al-Raniri (1937), al-Sirat al-Mustaqim Fi Fiqh Madhhab 
al-Imam al-Shafi‘i radiy Allah ‘anhu, Mesir: Sharikah Maktabah Wa Matba‘ah 
Mustafa al-Babi al-Halabi Wa Awladihi, hh. 2-4.

3 Ibid, h. 4. 

pertama dilakukan dalam sejarah perkembangan mazhab Shafi‘i.4 Oleh kerana 
itu, kitab ini telah mendapat perhatian yang tinggi di kalangan ulama-ulama 
mazhab Shafi‘i untuk diperkembangkan sama ada diberikan huraian (sharh), 
komentar (hashiah), dilakukan ringkasan, disusun dalam bentuk nazam dan 
lain-lain lagi sehingga jumlah keseluruhannya yang dapat dikesan hingga kini 
mencecah 230 buah kesemuanya.5 Antara yang paling terkenal ialah dalam 
bentuk huraian (sharh) seperti Tuhfah al-Muhtaj Bi Sharh al-Minhaj oleh Ibn 
Hajar al-Haytami, Nihayah al-Muhtaj Ila Sharh al-Minhaj oleh Shams al-Din 
al-Ramli dan Mughni al-Muhtaj Ila Ma‘rifah Alfaz al-Minhaj oleh al-Khatib 
al-Sharbini.6

Selain menjadi tumpuan ulama-ulama dalam mazhab Shafi‘i untuk dijadikan 
bahan kajian dan hafalan7, kitab ini juga mendapat perhatian orientalis apabila 
ia telah diterjemahkan ke dalam bahasa Perancis oleh L. W. C. Van Den Berg.8 

4 Walaubagaimanapun, terdapat 46 masalah fiqh dalam Minhaj al-Talibin yang tidak 
muktamad dalam Mazhab Shafi‘i sebagaimana yang dinyatakan oleh ulama-ulama 
yang pernah menghuraikan (sharh) kitab ini. Lihat Mustafa b. Hamid b. Hasan b. 
Sumayt (2005), al-Masa'il Ghayr al-Mu‘tamadah Fi al-Minhaj, Tarim : Dar al-
‘Ilm Wa al-Da‘wah, hh. 33-230; Muhammad b. ‘Umar b. Ahmad al-Kaf (2008), 
“al-Mu‘tamad ‘Ind al-Shafi‘iyyah” (Disertasi Sarjana, Fakulti Shari‘ah, Universiti 
Islam Beirut) h. 289.

5 Muhammad Ibrahim Ahmad ‘Ali (1978), “al-Madhhab ‘Ind al-Shafi‘iyyah”, 
Majallah Jami‘ah al-Malik ‘Abd al-‘Aziz, Bil. 2, Jun 1978, h. 12; ‘Abd al-Wahhab 
Ibrahim Abu Sulayman (1986), Kitabah al-Bahth al-‘Ilmi Wa Masadir al-Dirasat 
al-Islamiyyah, Jeddah : Dar al-Shuruq, h. 363; Isma’il Salim ‘Abd al-‘Al (1992), 
al-Bahth al-‘Ilmi, t.tp : Maktabah al-Zahra’, h. 139; Muhammad al-Zuhayli (1992), 
Marji‘ al-‘Ulum al-Islamiyyah, Damsyik : Dar al-Ma‘rifah, h. 521;  Muhammad al-
Tayyib b. Muhammad b. Yusuf al-Yusuf (2000), al-Madhhab ‘Ind al-Shafi‘iyyah 
Wa Dhikr Ba‘d ‘Ulama'ihim Wa Kutubihim Wa Istilahatihim, Taif : Maktabah 
Dar al-Bayan al-Hadithah, h. 176; Akram Yusuf ‘Umar al-Qawasimi (2003), al-
Madkhal Ila Madhhab al-Imam al-Shafi‘i, Jordan : Dar al-Nafa'is, h. 525; Ahmad 
b. ‘Abd al-‘Aziz al-Haddad (2005), “Muqadimmah”, dalam Yahya b. Sharaf al-
Nawawi, Minhaj al-Talibin, j. 1. Beirut : Dar al-Basha'ir al-Islamiyyah, h. 14; al-
Kaf (2008), op. cit., h. 213; Haji Khalifah (t.t), Kashf al-Dhunun ‘An Asami al-
Kutub Wa al-Funun, j. 2. Beirut : Dar Ihya' al-Turath al-‘Arabi, h. 1873. 

6 Lihat al-Qawasimi (2003), op. cit., h. 525; Naamane Djeghin (2007), Madkhal Ila 
al-Madhhab al-Shafi‘i, Kuala Lumpur : Universiti Islam Antarabangsa Malaysia, 
h. 104; Haji Khalifah (t.t), op. cit., j. 2, hh. 1873-1876. 

7 Lihat al-Qawasimi (2003), op. cit., h. 525.
8 Lihat Karel A. Steenbrink (1988), Kitab Suci Atau Kertas Toilet, Yogyakarta: IAIN 

Sunan Kalijaga Press, h. 3.

Kemudian E. C. Howard telah mengalihbahasa pula ke dalam bahasa Inggeris 
berdasarkan terjemahan yang dilakukan oleh L. W. C. Van Den Berg ini. Prof. 
Madya Dr. Mat Saad Abd. Rahman pula telah menterjemahkan kitab ini ke 
dalam bahasa Melayu hingga Kitab al-Jana'iz sahaja.             

ii. Manhaj al-Tullab dan Fath al-Wahhab 

Pengarang kedua-dua kitab di atas ialah Shaykh al-Islam al-Imam Abu 
Yahya, Zakariyya b. Muhammad b. Ahmad b. Zakariyya al-Ansari al-
Sunayki al-Misri. Manhaj al-Tullab merupakan ringkasan daripada Minhaj 
al-Talibin karangan al-Imam al-Nawawi di atas. Pengarang telah melakukan 
proses permurnian pada kitab tersebut dengan membuang permasalahan-
permasalahan khilaf yang dinyatakan oleh al-Imam al-Nawawi dan hanya 
mengekalkan pendapat-pendapat yang muktamad sahaja. Di samping itu juga, 
beliau turut mempermudahkan bahasa yang terkandung di dalamnya. Hasilnya, 
kitab ini mendapat sambutan yang amat baik oleh para alim ulama. Seterusnya 
pengarang sendiri telah melakukan huraian (sharh) terhadap Manhaj al-Tullab 
itu dan diberi judul Fath al-Wahhab Bi Sharh Manhaj al-Tullab. Al-Shaykh 
Sulayman b. ‘Umar b. Muhammad al-Bujayrimi pula melakukan komentar 
(hashiah) ke atas kitab ini dengan judul komentarnya al-Tajrid Li Naf‘ al-
‘Abid. Terdapat satu lagi komentar bagi kitab ini iaitu Hashiah al-Jamal 
‘Ala Sharh al-Manhaj karangan al-Shaykh Sulayman b. ‘Umar b. Mansur al-
‘Ujayli al-Misri al-Shafi‘i. Fath al-Wahhab ini juga mempunyai kedudukan 
yang tinggi dalam mazhab Shafi‘i kerana pandangan-pandangan fiqh yang 
dikemukakan di dalamnya antara yang muktamad dalam mazhab Shafi‘i. 
Walaubagaimanapun, menurut  kebanyakan ulama-ulama mazhab Shafi‘i yang 
muta'akhhirin (mereka yang hidup dalam lingkungan tahun 1004H hingga 
1335H), pandangan-pandangan beliau ini dianggap rajih dalam mazhab dan 
muktamad untuk difatwakan jika sesuatu masalah itu tidak disentuh dalam 
karangan-karangan Shaykh Ibn Hajar al-Haytami dan Shaykh Shams al-Din 
al-Ramli.9

9 Lihat Al-Sayyid ‘Alawi b. Ahmad al-Saqqaf (1940), al-Fawa'id al-Makkiyyah 
Fi Ma Yahtajuhu Talabah al-Shafi'iyyah Min al-Masa'il Wa al-Dawabit Wa al-
Qawa‘id al-Kulliyyah, dalam al-Sayyid ‘Alawi b. Ahmad al-Saqqaf, Sabëah Kutub 
Mufidah, Mesir : Sharikah Maktabah Wa Matba‘ah Mustafa al-Babi al-Halabi Wa 
Awladihi, h. 37; Muhammad Ibrahim Ahmad ‘Ali (1978), op. cit., h. 19; al-Sayyid 
al-Bakri Ibn al-Sayyid Muhammad Shata al-Dimyati (1993), Hashiah I‘anah al-
Talibin ‘Ala Hall Alfaz Fath al-Mu‘in, j. 1. Beirut: Dar al-Fikr, h. 27; al-Yusuf 
(2000), op. cit., hh. 232 & 256; al-Qawasimi (2003), op. cit., h. 537; Naamane 

iii. Hidayah al-Muhtaj Sharh Mukhtasar Ibn Hajj 

Maklumat tentang kitab yang dinyatakan oleh Shaykh Nur al-Din al-Raniri 
ini tidak dapat diperolehi oleh penulis setelah merujuk kepada kebanyakan 
penulisan-penulisan tentang  riwayat hidup Shaykh Ibn Hajar al-Haytami 
yang dinyatakan sebagai pengarang kitab ini.10 Berdasarkan semakan ke atas 
tesis MA berjudul “al-Imam Ibn Hajar al-Haytami Wa Atharuhu Fi al-Fiqh al-
Shafi‘i” tulisan Amjad Rashid Muhammad ‘Ali, beliau telah menyenaraikan 
kesemua karya Shaykh Ibn Hajar al-Haytami sama ada yang bercetak mahupun 
yang masih dalam bentuk manuskrip. Beliau berjaya menemui sebanyak 148 
buah karya penulisan Shaykh Ibn Hajar al-Haytami dalam pelbagai disiplin 
ilmu Islam. Dalam jumlah tersebut, 78 buah merupakan karya dalam bidang 
fiqh. Dalam senarai tersebut tidak terdapat kitab yang berjudul Hidayah al-
Muhtaj Sharh Mukhtasar Ibn Hajj.11 Berdasarkan semakan ke atas karangan-
karangan yang menyenaraikan nama-nama kitab pula, penulis bertemu dengan 
dua buah kitab yang judulnya terdapat perkataan Hidayah al-Muhtaj iaitu al-
Taj ‘Ala Hidayah al-Muhtaj ‘Ala Qissah al-Isra' Wa al-Mi‘raj karya Ahmad 
b. Muhammad b. Muwaffaq al-Din al-Suhaymi dan Hidayah al-Muhtaj Ila 

Djeghin (2007), op. cit., h. 109; al-Kaf (2008), op. cit., h. 250; Muhammad Ibrahim 
al-Hifnawi (t.t), al-Fath al-Mubin Fi Hall Rumuz Wa Mustalahat al-Fuqaha’ wa 
al-Usuliyyin, t.tp, h. 110; Al-Sayyid ‘Alawi b. Ahmad al-Saqqaf (t.t), Tarshih al-
Mustafidin, Beirut: Mu'asassah Dar al-‘Ulum, h. 5.

10 Lihat Isma‘il Basha al-Baghdadi (1955), Hadiyyah al-‘Arifin, j. 1. Beirut: Dar Ihya' 
al-Turath al-‘Arabi, h. 146; ‘Abd al-Mu‘izz ‘Abd al-Hamid al-Jazzar (1981), Ibn 
Hajar al-Haytami, Kaherah: Wizarah al-Awqaf al-Majlis al-A‘la Li al-Shu‘un al-
Islamiyyah, hh. 191-216; Muhy al-Din ‘Abd al-Qadir b. ‘Abd Allah al-‘Aydarusi 
(1985), Tarikh al-Nur al-Safir ‘An Akhbar al-Qarn al-‘Ashir, Beirut : Dar al-
Kutub al-‘Ilmiyyah, h. 258; Shihab al-Din ‘Abd al-Hayy b. Ahmad Ibn al-‘Imad 
al-Hanbali (1991), Shadharat al-Dhahab Fi Akhbar Man Dhahab, j. 10. Damsyik: 
Dar Ibn Kathir, h. 541; ‘Umar Rida Kahalah (1993), Mu‘jam al-Mu'allifin, j. 1. 
Beirut: Mu'assasah al-Risalah, h. 293; Najm al-Din Muhammad b. Muhammad al-
Ghazzi (1997), al-Kawakib al-Sa'irah Bi A'yan al-Mi'ah al-‘Ashirah, j. 2; Beirut: 
Dar al-Kutub al-‘Ilmiyyah, h. 101; Muhammad b. ‘Ali al-Shawkani (1998), al-Badr 
al-Tali‘ Bi Mahasin Man Ba‘ al-Qarn al-Sabi‘, Beirut: Dar al-Fikr, h. 124; Amjad 
Rashid Muhammad ‘Ali (2000), “al-Imam Ibn Hajar al-Haytami Wa Atharuhu Fi 
al-Fiqh al-Shafi‘i” (Disertasi Sarjana, Fakulti Pengajian Tinggi, Universiti Jordan) 
hh. 44-80; Khayr al-Din al-Zirikli (2002), al-A‘lam, j. 1. Beirut: Dar al-‘Ilm Li al-
Malayin, h. 234.

11 Lihat Amjad Rashid Muhammad ‘Ali (2000), op. cit., hh. 44-80.

Book 1.indb   272 5/26/2010   12:26:54 PM



Metode Penulisan Fiqh Oleh Nur al-Din al-Raniri Dalam Kitab al-Sirat al-Mustaqim

273

Ahkam al-Azwaj karya ‘Abd al-Rahman b. Muhammad b. Ahmad al-Hifzi.12 
Namun kedua-dua kitab ini tidak boleh dikaitkan dengan kitab yang dibicarakan 
ini. Penulis juga menyemak nama-nama tokoh penulis yang bergelar Ibn 
al-Hajj dalam Mu‘jam al-Mu'allifin. Seramai 23 tokoh bergelar Ibn al-Hajj 
disenaraikan dalam kitab ini.13 Namun tidak ada seorang pun yang boleh 
dikaitkan dengan Ibn Hajj yang namanya tercatat pada judul kitab Hidayah 
al-Muhtaj Sharh Mukhtasar Ibn Hajj ini. Berdasarkan kepada pencarian ini, 
penulis menyimpulkan wujud dua kemungkinan berhubung dengan perkara ini. 
Pertama, Hidayah al-Muhtaj Sharh Mukhtasar Ibn Hajj merupakan kitab yang 
sama dengan Tuhfah al-Muhtaj Bi Sharh al-Minhaj. Kedua, kitab Hidayah al-
Muhtaj Sharh Mukhtasar Ibn Hajj benar-benar wujud, tetapi manuskripnya 
masih lagi belum ditemui sehingga kini.  

iv. Al-Anwar Li A‘mal al-Abrar

Pengarang kitab ini ialah Jamal al-Din Yusuf b. Ibrahim al-Ardabili. Penulisan 
kitab ini berdasarkan kepada ringkasan daripada beberapa buah fiqh Mazhab 
Shafi‘i seperti al-Sharh al-Kabir, al-Sharh al-Saghir, Rawdah al-Talibin, 
Sharh al-Lubab, al-Muharrar, al-Hawi dan al-Ta‘liqah. Menurut pengarang, 
kitab beliau ini mengandungi isu-isu fiqh penting yang sentiasa berlaku di 
kalangan orang ramai namun ianya tidak disentuh dalam kitab-kitab yang 
muktabar tersebut.14 Kitab ini tersebar luas di kebanyakan tempat dan mendapat 
penerimaan yang baik oleh pengikut-pengikut mazhab Shafi‘i untuk dipelajari 
dan fatwa-fatwa yang terkandung di dalamnya diterima pakai.15 Kitab ini juga 
telah diberikan komentar (hashiah) ke atasnya iaitu Hashiah al-Kummathra 
dan Hashiah al-Hajj Ibrahim.    

12  Lihat al-Baghdadi (1955), op. cit., j. 1, h. 177; ‘Umar Rida Kahalah (1993), op.cit., 
j. 2, h. 107; al-Baghdadi (t.t), op. cit., j. 1, h. 210; j. 2, h. 722.

13  Lihat ‘Umar Rida Kahalah (1993), op. cit., j. 1, hh. 38, 240, 242, 259, 261, 293, 
485, 525, 653, 822; j. 2, hh. 7, 86, 165, 280; j. 3, hh. 63, 118, 185, 234, 268, 453, 
619, 638, 682.

14  Lihat Jamal al-Din Yusuf b. Ibrahim al-Ardabili (t.t), al-Anwar Li A‘mal al-Abrar, 
j. 1. Kaherah: Mua'ssasah al-Halabi Wa Shurakah Li al-Nashr Wa al-Tawzi‘, h. 6; 
Haji Khalifah (t.t), op. cit., j. 1, h. 195. 

15  Lihat Haji Khalifah (t.t), op. cit., j. 1, h. 195; Jamal al-Din Yusuf b. Ibrahim al-
Ardabili (t.t), “Hashiah al-Kummathra”, dalam  al-Anwar Li A‘mal al-Abrar, j. 1. 
Kaherah: Mua'ssasah al-Halabi Wa Shurakah Li al-Nashr Wa al-Tawzi‘, h. 5. 

v. ‘Umdah al-Salik Wa ‘Uddah al-Nasik

Pengarang kitab ini ialah Shihab al-Din Abu ‘Abbas Ahmad b. Lu'lu' b. ‘Abd 
Allah Ibn al-Naqib al-Rumi. Kitab ini mengumpulkan pendapat-pendapat 
yang sahih dalam mazhab Shafi‘i berdasarkan apa yang dipersetujui bersama 
oleh al-Imam al-Rafi‘i dan al-Imam al-Nawawi, ataupun apa yang diputuskan 
oleh mereka berdua dengan mengutamakan keputusan al-Imam al-Nawawi.16 
Walaupun isi kandungan kitab ini begitu ringkas, namun ia mengandungi 
kebanyakan dasar-dasar hukum yang penting dalam mazhab Shafi‘i. Kitab ini 
juga mendapat kedudukan yang baik di kalangan pengikut-pengikut mazhab 
Shafi‘i dengan dihafal dan dipelajari isi kandungannya.17

Selain daripada rujukan-rujukan yang disenaraikan oleh Shaykh Nur al-Din 
al-Raniri pada mukadimah kitabnya ini, beliau juga didapati merujuk kepada 
karangan-karangan fiqh yang lain. Perkara ini dapat dikesan apabila dilakukan 
penelitian secara menyeluruh ke atas al-Sirat al-Mustaqim ini. Ianya adalah 
seperti berikut :

a. Fath al-Jawwad Sharh al-Irshad

Fath al-Jawwad Sharh al-Irshad merupakan salah satu kitab-kitab fiqh 
karangan al-Shaykh Ibn Hajar al-Haytami yang terkenal. Fath al-Jawwad 
adalah ringkasan kitab al-Imdad Bi Sharh al-Irshad yang juga merupakan 
karangan beliau. Kedua-dua kitab ini adalah huraian (sharh) kepada Matn al-
Irshad18 karangan al-Imam Isma‘il b. Abi Bakr Ibn al-Muqri al-Yamani (m. 
837H). Fath al-Jawwad Sharh al-Irshad merupakan sebuah penulisan fiqh 
yang dikarang dengan susunan-susunan topik yang menarik dan mendapat 
sambutan yang baik terutamanya di Yaman. Dikatakan bahawa sangat jarang 
didapati para pelajar tidak memiliki satu salinan kitab ini. Terdapat dua hashiah 
bagi kitab ini, iaitu hashiah yang dilakukan oleh Ibn Hajar al-Haytami sendiri 

16 Lihat Shihab al-Din Abu ‘Abbas Ahmad b. Lu'lu' b. ‘Abd Allah Ibn Naqib al-Rumi 
(1985), ‘Umdah al-Salik Wa ‘Uddah al-Nasik, Damsyik: Maktabah al-Ghazali, h. 
17; al-Yusuf (2000), op. cit., h. 238.

17 Lihat al-Yusuf (2000), op. cit., h. 238; Naamane Djeghin (2007), op. cit., h. 113; 
Haji Khalifah (t.t), op. cit., j. 2, h. 1167.

18 Matn al-Irshad adalah ringkasan kitab al-Hawi al-Saghir karangan al-Imam al-
Qazwini (m. 665). Manakala kitab al-Hawi al-Saghir pula adalah ringkasan kitab 
al-‘Aziz Sharh al-Wajiz karangan al-Imam al-Rafi‘i. Lihat al-Kaf (2008), op. cit., 
h. 332.    

dan Hashiah al-‘Allamah al-‘Uqaybi al-Yamani. Al-Imam ‘Abd Allah Ba 
Qushayr (m. 1076H) telah mencuba melakukan ringkasan terhadap kitab ini 
tetapi beliau tidak dapat menyelesaikan usahanya itu. Fath al-Jawwad Sharh 
al-Irshad ini berada di tangga yang kedua selepas Tuhfah al-Muhtaj Bi Sharh 
al-Minhaj untuk dimuktamadkan pandangan-pandangan di dalamnya jika 
berlaku percanggahan pandangan beliau dalam karangan-karangan fiqhnya.19

b. Mughni al-Muhtaj Ila Ma‘rifah Ma‘ani Alfaz al-Minhaj

Kitab ini merupakan salah satu karangan fiqh al-Shaykh Muhammad al-Khatib 
al-Sharbini yang terkenal. Kitab ini mendapat sambutan yang mengalakkan 
untuk dipelajari dan dirujuk kerana pengarang menggunakan bahasa yang 
mudah serta membahaskan satu-satu topik itu dengan menarik. Pandangan-
pandangan fiqh beliau adalah antara yang muktamad dalam mazhab Shafi‘i. 
Namun begitu, pandangan-pandangan beliau ini dikira muktamad20 untuk 
difatwakan jika sekiranya sesuatu masalah itu tidak disentuh dalam karya-
karya al-Imam Ibn Hajar al-Haytami, al-Imam Shams al-Din al-Ramli dan al-
Shaykh Zakariyya al-Ansari.21

c. Tuhfah al-Muhtaj Bi Sharh al-Minhaj

Kitab ini merupakan karya agung al-Shaykh al-Imam Ibn Hajar al-Haytami 
dalam bidang fiqh. Kitab ini mendapat kedudukan yang paling tinggi sekali di 
kalangan ulama-ulama Shafi‘iyyah yang muta'akhkhirin apabila ia dianggap 
rujukan fiqh yang utama di sisi mereka di samping Nihayah al-Muhtaj Ila 
Sharh al-Minhaj karangan al-Shaykh Shams al-Din al-Ramli. Sehingga kini 
sebanyak dua puluh tujuh (27) pelbagai bentuk penulisan seperti hashiah dan 
ringkasan yang telah ditemui sebagai sumbangan para ulama mazhab Shafi‘i 

19 Lihat al-Saqqaf (1940), op.cit., h. 37; Amjad Rashid Muhamad ‘Ali (2000), op.cit., 
hh. 62 & 95; al-Yusuf (2000), op.cit., h. 252; al-Kaf (2008), op.cit., h. 261.

20 Sebagai contoh mengenai perbincangan mengenai qawl muktamad dalam mazhab 
Syafie, lihat artikel Anisah Ab. Ghani, (2008), “Pandangan Mazhab Fiqh Dalam 
Kes Batal Wuduk Apabila Bersentuh Antara Lelaki dan Wanita Bukan Mahram 
Semasa Tawaf: Satu Analisis”, Jurnal Syariah, 16 (2), hh. 269-278.

21 Lihat al-Saqqaf (1940), op.cit., h. 37; Muhammad Ibrahim Ahmad ‘Ali (1978), 
op.cit., h. 19; Abu Sulayman (1986), op.cit., h. 366; al-Zuhayli (1992), op.cit., h. 
527; Isma’il Salim ‘Abd al-‘Al (1992), op.cit., h. 140; al-Yusuf (2000), op.cit., h. 
256; al-Kaf (2008), op.cit., h. 256; al-Hifnawi (t.t), op.cit., h. 110; al-Saqqaf (t.t), 
op.cit., h. 5.

terhadap perkembangan kitab ini.22 Antara yang terkenal ialah Hashiah al-
Sharwani dan Hashiah Ibn Qasim al-‘Abbadi yang dicetak bersamanya.23

d. Al-Minhaj al-Qawim Sharh al-Muqadimmah al-Hadramiyyah Fi al-Fiqh 
al-Shafi’i

Kitab ini juga dikenali dengan al-Manhaj al-Qawim Bi Sharh Masa'il al-Ta‘lim. 
Kitab ini merupakan huraian (sharh) yang dilakukan oleh al-Shaykh Ibn Hajar 
al-Haytami terhadap al-Muqadimmah al-Hadramiyyah karya al-Shaykh ‘Abd 
Allah b. ‘Abd al-Rahman b. Abi Bakr Ba Fadl al-Hadrami al-Sa‘di al-Madhhiji 
(m. 918H), seorang ulama yang terkenal dari Hadramawt.24 Al-Muqadimmah 
al-Hadramiyyah ini juga dikenali dengan Masa'il al-Ta‘lim, Mukhtasar Bab 
Fadl dan Muqaddimah Bab Fadl. Al-Minhaj al-Qawim mempunyai kedudukan 
yang tersendiri dalam senarai karangan-karangan fiqh al-Shaykh Ibn Hajar al-
Haytami. Jika berlaku percanggahan pendapat al-Shaykh Ibn Hajar al-Haytami 
dalam karangan-karangan fiqhnya, maka yang muktamadnya untuk difatwakan 
dari segi keutamaannya adalah menurut susunan seperti berikut :

1- Tuhfah al-Muhtaj Bi Sharh al-Minhaj
2- Fath al-Jawwad Sharh al-Irshad      
3- Al-Imdad
4- Al-Minhaj al-Qawim Sharh al-Muqadimmah al-Hadramiyyah Fi al-

Fiqh al-Shafi‘i
5- Fatwa-fatwa beliau dan al-I‘ab Bi Sharh al-‘Ubab (kedua-dua ini sama 

kedudukan dari segi yang muktamad).25 

22 Lihat Amjad Rashid Muhammad ‘Ali (2000), op. cit., h. 54.
23 Lihat al-Zuhayli (1992), op. cit., h. 527.
24 Lihat al-Baghdadi (1955), op. cit., j. 1, h. 475; al-‘Aydarusi (1985), op. cit., h. 92; 

Ibn al-‘Imad (1991), op. cit., j. 8, h. 125; ‘Umar Rida Kahalah (1993), op. cit., j. 2, 
h. 249; al-Zirikli (2002), op. cit., j. 4, h. 96;  Isma‘il Basha al-Baghdadi (t.t), Idah 
al-Maknun Fi al-Dhayl ‘Ala Kashf al-Dhunun, j. 2. Beirut: Dar Ihya' al-Turath al-
‘Arabi, h. 543.

25 Lihat al-Saqqaf (1940), op. cit., h. 37; Abu Sulayman (1986), op. cit. h. 365; al-
Dimyati (1993), op. cit., j. 1, h. 27; Amjad Rashid Muhammad ‘Ali (2000), op. cit., 
h. 95; al-Yusuf (2000), op. cit., h. 252; al-Hifnawi (t.t), op. cit., h. 111; al-Saqqaf 
(t.t), op. cit., h. 5.

Selain kitab-kitab ini, terdapat tiga buah kitab fiqh lain yang disebut oleh 
Shaykh Nur al-Din al-Raniri iaitu Asl al-Rawdah, al-Sharh al-Saghir dan 
Manasik al-Nawawi.26 Asl al-Rawdah adalah merujuk kepada Al-‘Aziz Sharh 
al-Wajiz karangan al-Imam al-Rafi‘i. Ia merupakan kitab asal Rawdah al-
Talibin Wa ‘Umdah al-Muftin sebelum diringkaskan oleh al-Imam al-Nawawi. 
Al-Sharh al-Saghir pula adalah karya al-Imam al-Rafi‘i. Ia merupakan huraian 
(sharh) ke atas al-Wajiz karangan al-Imam al-Ghazali. Manasik al-Nawawi 
pula adalah salah satu karangan al-Imam al-Nawawi tentang ibadat haji.27 
Penulis percaya bahawa beliau tidak merujuk secara langsung kepada kitab-
kitab tersebut tetapi dinyatakan melalui perantaraan rujukan-rujukan yang 
beliau gunakan dalam penulisan ini. 

Selain kitab-kitab fiqh, beliau juga merujuk kepada kitab-kitab hadith seperti 
Sahih al-Bukhari, Sahih Muslim, Sunan Abu Dawud, Sunan al-Tirmidhi, Sahih 
Ibn Hibban dan lain-lain lagi berdasarkan kewujudan sejumlah besar hadith 
dalam kitab beliau ini. Boleh jadi beliau merujuk terus kepada kitab-kitab 
hadith ini ataupun melalui perantaraan kitab-kitab fiqh rujukan beliau itu.28  

PENYUSUNAN TOPIK-TOPIK DALAM AL-SIRAT AL-MUSTAQIM

Al-Sirat al-Mustaqim adalah sebuah kitab fiqh yang hanya membicarakan 
hukum-hakam yang berkaitan dengan bahagian ibadat sahaja. Sedangkan 
penulisan lengkap dalam sesebuah karya fiqh menurut ulama-ulama dalam 
mazhab Shafi‘i mengandungi empat bahagian yang utama iaitu:

1- Bahagian ibadat
2- Bahagian muamalat
3- Bahagian munakahat
4- Bahagian jenayah dan pertikaian (mukhasamat).

26 Lihat al-Raniri (1937), op. cit., h. 291.
27 Lihat al-Saqqaf (1940), op. cit., hh. 35 & 43; al-Baghdadi (1955), op. cit., j. 2, h. 

525; Ibn al-‘Imad (1991), op. cit., j. 7, h. 620; al-Zirikli (2002), op. cit., j. 8, h. 
149; al-Hifnawi (t.t), op. cit., hh. 105 & 116. Persoalan batal wuduk semasa tawaf 
dihuraikan oleh Anisah Ab. Ghani (2008), “Pandangan Mazhab Fiqh Dalam Kes 
Batal Wuduk Apabila Bersentuh Antara Lelaki dan Wanita Bukan Mahram Semasa 
Tawaf: Satu Analisis”, Jurnal Syariah, 16 (2), hh. 269-278.

28 Hasil penelitian terhadap lafaz-lafaz hadith yang terdapat dalam Kitab al-Taharah 
dan Kitab al-Salah, penulis mendapati bahawa hampir keseluruhannya diceduk 
terus oleh Shaykh Nur al-Din al-Raniri daripada rujukan-rujukan fiqh yang disebut 
oleh beliau pada mukadimah kitabnya itu. Ini bermakna beliau tidak merujuk 
kepada sumber asal hadith-hadith tersebut.

Manakala Bab al-Fara'id adalah merupakan bahagian yang tersendiri dan 
diletakkan antara bahagian muamalat dan munakahat.29   

Penulis mengandaikan wujudnya dua faktor yang menyebabkan Shaykh 
Nur al-Din al-Raniri hanya menumpukan penulisan bahagian fiqh ibadat 
sahaja dalam al-Sirat al-Mustaqim. Pertama, memenuhi keperluan orang 
ramai mempelajari dan mendalami bahagian tersebut. Ini kerana fiqh ibadat 
adalah merupakan satu bahagian yang mengandungi persoalan-persoalan asas 
yang paling penting untuk dihayati dan difahami dalam kehidupan seorang 
individu muslim. Dengan sebab itulah ia diletakkan pada kedudukan yang 
pertama berbanding dengan bahagian-bahagian fiqh yang lain. Melakukan 
ibadat kepada Allah s.w.t pula merupakan tujuan asasi dijadikan manusia ini 
dan kebahagiaan mereka di dunia dan akhirat adalah bergantung atas melakukan 
ibadat dengan cara yang betul menurut ajaran syariat Islam.30 

Kedua, boleh jadi beliau mengikuti salah satu metode penulisan fiqh 
ulama Shafi‘iyyah yang hanya menumpukan penulisan bahagian ibadat 
sahaja. Metode  penulisan fiqh dalam bentuk ini dipercayai berasal daripada 
ulama Shafi‘iyyah dari Yaman. Ini kerana kebanyakan penulisan-penulisan 
fiqh dalam bentuk ini dikarang oleh mereka seperti al-Muqadimmah al-
Hadramiyyah karya al-Shaykh ‘Abd Allah b. ‘Abd al-Rahman b. Abi Bakr 
Ba Fadl al-Hadrami al-Sa‘di al-Madhhiji (m. 918H), al-Risalah al-Jami‘ah Wa 
al-Tadhkirah al-Nafi‘ah oleh al-Sayyid Ahmad b. Zayn al-Habshi (m. 1145H), 
Saf inah al-Najah Fi Ma Yajibu ‘Ala al-‘Abd Li Mawlah oleh al-Shaykh Salim 
b. ‘Abd Allah b. Sa‘d b. Samir (m. 1270H), al-Durrah al-Wiqadah Sharh al-
Ifadah oleh al-Shaykh Muhammad b. ‘Abd Allah Ba Sawdan (m. 1281H) 
dan Mawahib al-Dayyan Sharh Fath al-Rahman oleh al-Shaykh Sa‘id b. 
Muhammad Ba ‘Ashn (m. 1270H).     

29 Lihat ‘Abd al-Wahhab Ibrahim Abu Sulayman (1988), Tartib al-Mawdu‘at al-
Fiqhiyyah Wa Munasabatuhu Fi al-Madhahib al-Arba‘ah, Mekkah: Ma‘had al-
Buhuth al-‘Ilmiyyah Wa Ihya' al-Turath al-Islami, Universiti Umm al-Qura, h. 60; 
Shams al-Din Muhammad b. Abi ‘Abbas Ahmad b. Hamzah Ibn Shihab al-Din 
al-Ramli (1993), Nihayah al-Muhtaj Ila Sharh al-Minhaj, j. 1. Mekkah: Maktabah 
Dar al-Baz, h. 58.

30 Lihat Abu Sulayman (1988), op. cit., h. 60; al-Ramli (1993), op.cit. j. 1, h. 61; 
Sulayman al-Bujayrimi (1995), Tuhfah al-Habib ‘Ala Sharh al-Khatib, j. 3. Beirut: 
Dar al-Fikr, hh. 3 & 357.

Berhubung dengan bahagian ibadat ini, ulama-ulama dalam mazhab Shafi‘i 
memasukkan di bawahnya beberapa kitab yang tertentu, iaitu :

1- Kitab al-Taharah (Bersuci)
2- Kitab al-Salah (Solat)
3- Kitab al-Zakah (Zakat)
4- Kitab al-Siyam (Puasa)
5- Kitab al-I‘tikaf (Iktikaf)
6- Kitab al-Hajj (Haji).  

Manakala Kitab al-Sayd Wa al-Dhaba'ih (Perburuan dan Penyembelihan), 
Kitab al-Udhiyah (Korban) dan Kitab al-At‘imah (Makanan), mereka berselisih 
pendapat dalam menentukan kedudukan kitab-kitab ini dalam bahagian-
bahagian utama fiqh. Sebahagian mereka meletakkan kitab-kitab ini selepas 
Kitab al-Hudud (Bahagian Jenayah dan Pertikaian) kerana mengikuti tatacara 
al-Imam al-Muzani.31 Manakala sebahagian yang lain pula meletakkannya 
selepas bahagian ibadat kerana mengikuti perbuatan segolongan ulama-ulama 
mazhab Shafi‘i yang lain.32 Menurut Ibn Qasim al-Ghazzi, susunan yang 
dilakukan oleh golongan yang kedua ini adalah lebih sesuai kerana mencari 
sesuatu yang halal itu merupakan kewajipan ke atas setiap individu (fard 
‘ayn).33 Justeru amat sesuailah kitab-kitab ini diletakkan selepas bahagian 
ibadat yang juga merupakan amalan yang berkaitan dengan perbuatan setiap 
individu Muslim.34

Berasaskan kepada perkara ini, didapati bahawa Shaykh Nur al-Din al-
Raniri mengikuti pendekatan golongan yang kedua apabila beliau memasukkan 
kitab-kitab berikut dalam al-Sirat al-Mustaqim: Kitab al-Taharah (Bersuci); 
Kitab al-Salah (Solat); Kitab al-Zakah (Zakat); Kitab al-Siyam (Puasa); Kitab 

31 Contohnya Matn al-Ghayah Wa al-Taqrib oleh Abu Shuja‘ al-Asfahani, al-Lubab 
Fi al-Fiqh al-Shafi‘i oleh al-Imam al-Mahamili dan Minhaj al-Talibin Wa ‘Umdah 
al-Muftin oleh al-Imam al-Nawawi.

32 Contohnya al-Muhadhdhab oleh al-Imam al-Shirazi, Rawdah al-Talibin Wa 
‘Umdah al-Muftin oleh al-Imam al-Nawawi dan ‘Umdah al-Salik Wa ‘Uddah al-
Nasik oleh Ibn al-Naqib.

33 Lihat Abu Sulayman (1988), op. cit., h. 67; Shams al-Din Muhammad b. Muhammad 
al-Khatib al-Sharbini (1994), al-Iqna‘ Fi Hall Alfaz Abi Shuja‘, j. 2. Beirut : Dar 
al-Kutub al-‘Ilmiyyah, h. 54.

34 Lihat al-Dimyati (1993), op. cit., j. 2, h. 388.

al-I‘tikaf (Iktikaf)35; Kitab al-Hajj (Haji); Kitab al-Udhiyah (Korban)36; Kitab 
al-Sayd Wa al-Dhaba'ih (Perburuan dan Penyembelihan) dan Kitab al-At‘imah 
(Makanan).37  

Penyusunan setiap tajuk dalam kitab beliau ini pula adalah mengikuti 
pendekatan yang dilakukan dalam karangan-karangan fiqh berbahasa Arab 
dengan membahagikan tajuk-tajuk tersebut di bawah kitab, bab, fasl dan 
mas'alah. Contohnya, di bawah Kitab al-Taharah terdapat beberapa bab 
iaitu Bab al-Wudu', Bab Ma Yujib al-Ghusl, Bab al-Tayammum dan Bab 
al-Hayd Wa al-Istihadah Wa al-Nifas. Di bawah bab-bab tersebut terdapat 
beberapa fasl. Di bawah fasl-fasl itu pula terdapat beberapa mas'alah. Beliau 
juga memulakan sesuatu topik yang lebih kecil (far‘) dengan kata-kata 
“Syahadan”, “Sebermula”, “Bermula”, “Adapun”, dan “Dan Demikian lagi”. 
Kadang-kadang beliau meletak sesuatu topik itu di bawah tajuk “Fa'idah” dan 
“Tanbih”. 

TEKNIK PENULISAN DALAM AL-SIRAT AL-MUSTAQIM

Penulisan al-Sirat al-Mustaqim adalah berdasarkan kepada rujukan-rujukan fiqh 
ulama-ulama mazhab Shafi‘i yang hidup dalam era taklid. Secara umumnya, 
penulisan-penulisan fiqh dalam era tersebut terpengaruh dengan unsur-
unsur taksub mazhab. Dalam penulisan-penulisan tersebut didapati kurang 
dikemukakan dalil-dalil daripada al-Qur'an, al-Hadith, al-Ijma‘, al-Qiyas 
dan dalil-dalil lain bagi membincangkan sesuatu permasalahan.38 Malahan 
penulisan-penulisan tersebut dipenuhi dengan pendapat-pendapat ulama 
dalam mazhab sahaja dan dilakukan perbincangan dengan membandingkan 
pendapat-pendapat tersebut seterusnya dipilih pendapat yang kuat (tarjih).39 

35 Shaykh Nur al-Din al-Raniri tidak menggunakan lafaz Kitab al-I‘tikaf dalam 
kitabnya ini tetapi menggunakan lafaz “Bab al-I’tikaf”.

36 Shaykh Nur al-Din al-Raniri tidak menggunakan lafaz Kitab al-Udhiyah dalam 
kitabnya ini tetapi “Bab al-Udhiyah”. 

37 Lihat al-Raniri (1937), op.cit, hh. 343-346.
38 Lihat juga Abdullah Alwi Haji Hassan (2007), “Ijtihad dan Peranannya Dalam 

Pengharmonian Pengalaman Undang-Undang Syariah Di Dunia Masa Kini”. 
Jurnal Syariah, 15 (2), h. 2.

39 Lihat juga Noor Naemah Abd. Rahman dan  Mohd Nor Hashri Junoh (2003), 
“Pendekatan Ijtihad Tarjih Dalam Amalan Fatwa Jemaah Ulama Negeri Kelantan: 
Rujukan Kepada Fatwa-fatwa 1990-an”, Jurnal Syariah, 11 (2), hh. 29-31.

Ia dilakukan seperti ilmu fiqh perbandingan tetapi dalam skop lingkungan 
mazhab Shafi‘i sahaja.40 Penulisan al-Sirat al-Mustaqim oleh Shaykh Nur al-
Din al-Raniri ini tidak dapat lari daripada terkena tempias tersebut. 

Di bawah subtopik ini, penulis akan menghuraikan metodologi penulisan 
beliau dalam al-Sirat al-Mustaqim ini dalam aspek-aspek yang berikut :

Metode Penggunaan Dalil

1. Metode pendalilan berdasarkan al-Qur'an 

Shaykh Nur al-Din al-Raniri banyak mengemukakan ayat-ayat al-Qur'an 
bersama dengan terjemahannya dalam penulisan kitab beliau ini. Tetapi beliau 
tidak menyatakan nama surah dengan nombor ayat. Ketika mengemukakan 
ayat-ayat al-Qur'an, beliau tidak menyalin secara lengkap ayat tersebut tetapi 
hanya mengfokuskan kepada bahagian ayat yang berkait dengan permasalahan 
yang dibincangkan. 

Antara tempat yang beliau mengemukakan ayat-ayat al-Qur'an adalah pada 
permulaan sesuatu kitab. Ayat-ayat yang dikemukakan di sini berbentuk ayat-
ayat asas kepada kitab tersebut. Sebagai contohnya, pada permulaan Kitab al-
Taharah beliau berkata :

Ini kitab pada menyatakan taharah. Qal Allah Ta‘ala: ِمَاء  وَأَنزلْنَا مِنَ السَّ
طَهُوراً  Firman Allah Ta‘ala : “Kami turunkan air dari langit yang .مَاءً 
suci lagi menyucikan”.41

Selain mengemukakan ayat-ayat al-Qur'an yang dikira sebagai dalil asas 
kepada sesuatu kitab, beliau juga mengemukakan dalil-dalil al-Qur'an yang 
lebih khusus apabila membincangkan sesuatu permasalahan. Lihat contoh 
berikut :

……..maka batallah wuduk yang menyentuh dan yang disentuh. Tetapi 
tiada batal wuduk mayyit, kama qala Allah Ta‘ala”: 

هَّرُوا وَإِنْ كُنْتُمْ مَرْضَى أَوْ عَلَى سَفَرٍ أَوْ جَاءَ أَحَدٌ مِنْكُمْ مِنَ الْغَائِطِ  )وَإِنْ كُنْتُمْ جُنُبًا فَاطَّ
مُوا( يَمَّ تتَ لَمْ تَجِدُوا مَاءً فتَ أَوْ لامَسْتُمُ النِّسَاءَ فتَ

40 Apa yang berlaku sekarang adakah agak terbuka. Lihat artikel Noor Naemah Abd. 
Rahman (2002), “Ruang Ijtihad Dalam Amalan Fatwa Di Malaysia: Sorotan Dari 
Sudut Pentadbiran Fatwa”, Jurnal Syariah, 10 (2), hh. 19-30.

41 Lihat al-Raniri (1937), op. cit., h. 5.

Seperti firman Allah Ta‘ala : “Jikalau ada kamu junub maka hendaklah 
kamu bersuci. Dan jika ada kamu sakit, atau pergi-pergian, atau datang 
seorang kamu daripada qada' hajat, atau kamu sentuh akan perempuan, 
jika tiada kamu peroleh air, maka hendaklah kamu tayammum”.42

Beliau juga ada mengemukakan sebab penurunan sesuatu ayat sebagaimana 
yang dapat dilihat seperti berikut :

[Fasl] Pada menyatakan haid. Bermula haid itu pada istilah lughah 
yaitu suatu yang mengalir. Dan pada istilah syarak yaitu darah perangai 
perempuan. Dan tempat keluarnya daripada kesudahan rahim pada 
ketika sihat badan. Dan istihadah itu yaitu darah penyakit. Tempat 
keluarnya daripada hujung urat yang hampir rahim. Dan nifas itu yaitu 
darah yang keluar kemudian daripada beranak. Kata Ibn ‘Abbas (r.a): 
“Ada seorang sahabat Nabi salla Allah ‘alayh wa sallam bernama 
Dakhlaj (r.a) berdatang sembah : Ya Rasul Allah! Betapa kami perbuat 
pada perempuan apabila ia haid : haruskah setubuh dengan dia atau 
tiada? Tatkala itu maka turun ayat ini :

قْربَُوهُنَّ حَتَّى  )وَيَسْأَلُونَكَ عَنِ الْمَحِيضِ قُلْ هُوَ أَذًى فَاعْتَزلُِوا النِّسَاءَ فِي الْمَحِيضِ وَلا تتَ
يَطْهُرْنَ فَإِذَا تَطَهَّرْنَ فَأْتُوهُنَّ مِنْ حَيْثُ أَمَركَُمُ اللَّهُ(

Ditanya mereka itu akan dikau ya Muhammad daripada setubuh 
dengan perempuan yang haid. Katakan olehmu ya Muhammad, yaitu 
darah yang cemar dan najis. Maka jangan kamu setubuh dengan dia 
pada ketika haid. Maka apabila sudah ia mandi daripada haid, maka 
setubuhlah kamu pada tempat yang haruskan Allah Ta‘ala.”43

2. Metode pendalilan berdasarkan al-Hadith 

Shaykh Nur al-Din al-Raniri juga mengemukakan lafaz-lafaz hadith bersama 
dengan terjemahannya dalam penulisan kitab beliau ini. Dalam kebanyakkan 
hadith-hadith yang dikemukakan, didapati beliau turut menyebut nama-nama 
ulama-ulama hadith yang mengeluarkan (takhrij) hadith-hadith tersebut. 
Lihat contoh berikut :

42 Ibid, h. 43.
43 Ibid, h. 59.

(Keenam) Fardu wuduk itu tertib. Yaitu periringan, seperti sabda Nabi 
salla Allah ‘alayh wa sallam (ابدؤا بما بدأ الله به) Mulai oleh kamu dengan 
barang yang dimulakan Allah akan dia seperti firmannya pada ayat 
yang tersebut itu. Riwayah Muslim.44 

Dalam keadaan tertentu, beliau turut menyatakan hadith-hadith dengan 
tidak dinyatakan nama ulama yang mengeluarkannya. Lihat contoh berikut :

Maka diulanginya pula talqinnya itu seperti sabda Nabi salla Allah 
‘alayh wa sallam: (من كان آخر كلامه لا إله إلا الله دخل الجنة) Yakni: Barang 
siapa ada kesudahannya perkataan La Ilah Illa Allah maka masuklah 
ia ke dalam syurga.45

Selain mengemukakan lafaz-lafaz hadith-hadith dengan terjemahannya, 
didapati beliau juga ada mengemukakan hadith dengan maknanya sahaja 
tanpa mengemukakan lafaznya yang asal dalam Bahasa Arab, juga dinyatakan 
bersama nama ulama yang mengeluarkan hadith tersebut. Ini dapat dilihat 
dalam contoh berikut :

Maka tiadalah haram salah suatu daripada waktu yang tersebut itu 
pada lima waktu itu jika tiada sahaja mengqasadkan sembahyang pada 
waktu itu, maka sahlah sembahyangnya seperti ada pada Nabi salla 
Allah ‘alayh wa sallam qada' dua rakaat sunat Zohor yang kemudian 
maka diqada' Nabi salla Allah ‘alayh wa sallam kemudian daripada 
sembahyang ‘Asar. Riwayah Bukhari dan Muslim.46 

Kadang-kadang beliau menyebut sesuatu hadith dengan maknanya 
sahaja tanpa dinyatakan bersama ulama yang mengeluarkan hadith tersebut 
sebagaimana yang dapat dilihat dalam contoh berikut :

(Bermula) Wajib bersugi tatkala makan barang suatu yang najis. Dan 
makruh bersugi bagi orang yang puasa kemudian daripada gelincir 
matahari karena busuk bau mulut orang yang puasa itu terlebih baik 
kepada Allah Ta‘ala daripada bau kasturi.47

Dalam keadaan tertentu, ketika membicarakan sesuatu permasalahan beliau 
merujuk kepada sesuatu hadith tetapi beliau tidak mengemukakan lafaz hadith 
tersebut. Sebagai contohnya :

44 Ibid, h. 35.
45 Ibid, h. 169.
46 Ibid, h. 68.
47 Ibid, h. 28.

Book 1.indb   283 5/26/2010   12:26:57 PM



Jurnal Syariah, Jil. 17, Bil. 2 (2009) 267-298                            

284

(Bermula) sunat muakkad memberi sedekah karena adalah tersebut 
yang dalam segala hadith yang sahih lagi mashhur pahalanya itu amat 
banyak.48

Kadang-kala beliau turut membawakan huraian terhadap sesuatu hadith. 
Ini dapat dilihat dalam contoh berikut :

Dan puasa hari ‘Arafah yaitu sembilan hari bulan Dhu al-Hijjah seperti 
sabda Nabi salla Allah ‘alayh wa sallam 

)صيام يوم عرفة أحتسب على الله أن يكفر السنة التي قبله والسنة التي بعده(
Riwayah Muslim, yakni puasa pada hari ‘Arafah dihisab atas Allah 
Ta‘ala bahawa diampun Allah dosanya setahun yang dahulu dan 
setahun yang kemudiannya. Kata Imam Nawawi bahawa murad 
daripada dosa yang tersebut dalam hadith itu dosa saghir lain daripada 
haqq manusia.49 

Selain daripada itu, kadang-kalanya beliau turut menyatakan hukum yang 
dapat dikutip daripada sesuatu hadith. Lihat contoh berikut :

Seperti sabda Nabi salla Allah ‘alayh wa sallam

)إذا وقع الذباب في شراب فليغمسه قبل أن يطرحه ثم يطرحه فإن في أحد جناحيه داء 
وفي الآخر شفاء وانه يتقى بجناحه الذي فيه الداء( رواه البخاري وأبو داود

Yakni: Apabila jatuh lalat pada minuman seorang daripada kamu maka 
hendaklah diselamkannya akan lalat itu dahulu daripada mengeluarkan 
dia. Kemudian maka dikeluarkannya. Maka bahawasanya pada salah 
suatu daripada kedua sayapnya itu racun dan yang sebelah sayapnya 
itu penawar. Dan adalah lalat itu bahawasanya menyelamkan sayapnya 
yang racun itu. (Maka) tiada daripada sabda Nabi Allah pada 
menyelamkan lalat itu menyampaikan kepada matinya. Jikalau mati 
sekalipun tiada mengapa.50

Kebanyakan hadith-hadith yang dikemukakan oleh beliau dalam penulisannya 
ini amat jarang sekali diberi hukum. Tetapi dalam keadaan tertentu, beliau turut 
memberi hukum terhadap darjat sesuatu hadith. Ini dapat dilihat sebagaimana 
dalam contoh berikut : 

48 Ibid, h. 213.
49 Ibid, h. 246.
50 Ibid, h. 12.

Dan sabda Nabi salla Allah ‘alayh wa sallam 

)تنزهوا عن البول فإن عامة عذاب القبر منه(
Yakni: Bersucilah kamu daripada kemih. Maka bahawasanya 
kebanyakan manusia kena azab kubur itu sebab tiada suci daripada 
kemih. Hadith ini sahih.51 

3. Metode pendalilan berdasarkan al-Ijma‘

Selain mengemukakan dalil-dalil daripada al-Qur'an dan hadith dalam 
penulisannya ini, Shaykh Nur al-Din al-Raniri juga tidak dapat lari daripada 
mengemukakan dalil daripada sumber al-Ijma‘. Pelbagai bentuk olahan yang 
digunakan oleh beliau untuk mengambarkan pengunaan dalil al-Ijma‘ dalam 
kitabnya ini. Ini dapat dilihat dalam contoh berikut :  

[Fasl] Pada menyatakan bang. Yaitu pada lughah memberi tahu. 
Dan pada istilah yaitu beberapa patah kata yang tertentu dan ketahui 
dengan dia waktu sembahyang. (Adapun) berhimpunlah segala ulama 
bahawa bang itu daripada pekerjaan agama jua. Tetapi ikhtilaf mereka 
itu sunatkah ia atau fardu kifayah.52

Selain daripada ijma‘ ulama secara umumnya yang dinyatakan di atas, 
beliau juga ada mengemukakan ijma‘ imam-imam mazhab empat. Lihat 
contoh berikut :

(Tetapi) tiada sah mengikut bid‘ah yang jadi kafir seperti mengi‘tiqadkan 
bahawa Allah Ta‘ala itu tiada mengetahui akan juz'iyyat dan ma‘dum 
dan yang munkir akan ba‘th dan hashr dan demikian lagi qawm 
Mujassimah dan yang mengi‘tiqadkan bahawa Allah Ta‘ala berjihah 
dan qawm Wujudiyyah yang mulhid seperti i‘tiqad Hamzah Fansuri 
dan Shams al-Din Sumaterani. Maka tiadalah sah mengikut segala itu, 
demikianlah kata imam yang empat.53

Beliau juga ada mengemukakan ijma‘ yang berlaku dalam mazhab Shafi‘i 
sahaja sebagaimana berikut :

51 Ibid, h. 76.
52 Ibid, h. 71. Lihat juga Sa‘di Abu Jayb (1984), Mawsu‘ah al-Ijma‘ Fi al-Fiqh al-

Islami, j.1. Damsyik: Dar al-Fikr, h. 81 . 
53 Lihat al-Raniri (1937), op. cit., h. 134.

Mas'alah : Jikalau seseorang tertumpat54 jalan ‘adatnya, yaitu zakar, 
atau faraj, maka keluar maninya itu daripada tempat asalnya, yaitu sulb 
atau tara'ib, tetapi dengan syarat jika mani itu qawiyy, yaitu dengan 
tiada penyakit, maka wajib mandi. Dan jikalau mani itu tiada qawiyy, 
yaitu yang keluar karena penyakit, maka tiadalah wajib mandi dengan 
ittifaq segala ulama.55

Walaupun beliau mengunakan lafaz “dengan ittifaq segala ulama”, akan 
tetapi selepas merujuk kepada beberapa sumber, didapati bahawa persepakatan 
ini hanya berlaku dalam lingkungan mazhab Shafi‘i sahaja.56

4. Metode pendalilan berdasarkan al-Qiyas

Shaykh Nur al-Din al-Raniri juga mengemukakan dalil daripada sumber al-
Qiyas dalam penulisannya ini. Pelbagai bentuk olahan yang digunakan oleh 
beliau untuk mengambarkan pengunaan dalil al-Qiyas ketika membincangkan 
sesuatu masalah. Ini dapat dilihat dalam contoh berikut :  

Dan lagi menyabitkan takbir pada malam hari raya besar itu diqiyaskan 
atas hari raya puasa jua.57 

5. Metode pendalilan berdasarkan Kaedah Fiqh (al-Qawa‘id al-Fiqhiyyah)

Shaykh Nur al-Din al-Raniri juga ada mengunakan beberapa kaedah fiqh 
ketika membicarakan sesuatu permasalahan untuk mengukuhkan sesuatu 
hujjah. Walau bagaimanapun penggunaan metode ini tidak begitu meluas 
dalam penulisan beliau ini dan kadang-kalanya kaedah-kaedah tersebut tidak 
pula dinyatakan dengan jelas tetapi dapat difahami melalui olahan beliau. Ini 
dapat dilihat dalam contoh berikut :

54 Tertumpat: tertutup; tersumbat. Lihat William Marsden (1812), Dictionary Of The 
Malayan Language, London : Cox and Baylis, h. 83.

55 Lihat al-Raniri (1937), op. cit., h. 48.   
56 Lihat al-Mawsu‘ah al-Fiqhiyyah, j. 6. Kuwait: Wizarah al-Awqaf Wa al-Shu‘un 

al-Islamiyyah, 1986, h.333; Shams al-Din Muhammad b. Muhammad al-Khatib 
al-Sharbini (1994), Mughni al-Muhtaj Ila Ma‘rifah Ma‘ani Alfaz al-Minhaj, j.1. 
Beirut: Dar al-Kutub al-‘Ilmiyyah, h. 213. 

57 Lihat al-Raniri (1937), op. cit., h. 155.

Dan demikian lagi jikalau seorang mengerjakan sembahyang lima 
waktu dengan ijtihad kepada pihak lima maka sahlah sembahyangnya 
itu lagi tiadalah diqadanya sembahyang yang dikerjakannya itu dengan 
ijtihad yang dahulu itu karena ijtihad yang dahulu itu karena ijtihad 
yang kemudian itu tiada membatalkan ijtihad yang dahulu.58

Metode Dalam Mengemukakan Pandangan Fiqh

Shaykh Nur al-Din al-Raniri menyatakan pada mukadimah kitabnya ini, 
bahawa penulisan beliau ini adalah berbentuk terjemahan59 daripada kitab-
kitab fiqh karangan ulama-ulama dalam mazhab Shafi‘i (al-Shafi‘iyyah) 
yang dalam Bahasa Arab kepada Bahasa Melayu. Beliau turut menyatakan 
bahawa penulisan kitab ini adalah berdasarkan kepada mazhab al-Imam al-
Shafi‘i (r.a)60. Namun begitu, dengan melihat kepada rujukan-rujukan yang 
beliau gunakan, didapati bahawa kandungan kitab beliau ini lebih kepada 
memaparkan pandangan-pandangan ulama-ulama fiqh dalam mazhab Shafi‘i 
(al-Shafi‘iyyah) yang terkemudian selepas kematian al-Imam al-Shafi‘i (r.a) 
(m. 204H). 

Perkara ini perlu dilihat dengan lebih terperinci kerana penulisan-penulisan 
tentang sejarah perkembangan mazhab al-Shafi‘i membezakan antara mazhab 
al-Imam al-Shafi‘i (r.a) dan mazhab al-Shafi‘iyyah (al-Madhhab al-Shafi‘i). 
Istilah mazhab al-Imam al-Shafi‘i (r.a) adalah merujuk kepada himpunan 
pemikiran-pemikiran fiqh hasil daripada ijtihad-ijtihad yang dilakukan beliau 
dalam masalah usul dan furu‘ yang dapat dilihat dalam karangan-karangannya 
seperti al-Umm dan al-Risalah. Manakala istilah mazhab al-Shafi‘iyyah 
(al-Madhhab al-Shafi‘i) pula merujuk kepada usaha-usaha akademik dalam 
bidang al-Fiqh dan Usul al-Fiqh yang dilakukan oleh sekumpulan ulama yang 
mengikuti metodologi al-Imam al-Shafi‘i (r.a) dalam melakukan istinbat. 

Dalam mereka tetap berpegang dengan ijtihad-ijtihad beliau, mereka turut 
mengemukakan pandangan-pandangan lain berdasarkan ijtihad mereka sendiri 
di samping pandangan-pandangan lain yang mereka dapat keluarkan (takhrijat) 
melalui pemerhatian secara halus melalui kata-kata al-Imam al-Shafi‘i (r.a) 
sendiri. Kadang-kadang mereka turut melakukan penjelasan (istidrakat) 
terhadap pandangan-pandangan al-Imam al-Shafi‘i (r.a) yang kurang jelas. 
Kadang-kadang apa yang dikatakan sesuatu masalah itu merupakan pandangan 

58 Ibid, h. 82.
59 Ibid, h. 3.
60 Ibid, h. 3.

dalam mazhab al-Shafi‘i itu tidak semestinya ia merupakan pandangan yang 
dikeluarkan sendiri oleh al-Imam al-Shafi‘i (r.a).61  

Perkara yang dinyatakan di atas ini dilihat semakin ketara apabila Shaykh 
Nur al-Din al-Raniri menekankan bahawa beliau hanya memilih dalam 
penulisannya ini pendapat yang kuat (sahih) yang selari dengan pendapat al-
Imam al-Nawawi dalam kitab beliau Minhaj al-Talibin dengan mengenepikan 
pendapat yang da‘if.62 Tindakan beliau ini adalah tepat memandangkan Minhaj 
al-Talibin merupakan kitab yang sering digunapakai untuk merujuk pendapat-
pendapat yang muktamad dalam mazhab Shafi‘i.

 Walaupun Shaykh Nur al-Din al-Raniri mengatakan tulisan beliau ini 
berdasarkan terjemahan daripada rujukan-rujukan beliau itu, kadang-kalanya 
beliau turut  memetik kenyataan asal daripada kitab rujukan beliau seterusnya 
menterjemahkannya. Ini dapat dilihat dalam contoh berikut :

Kata Shaykh Ibn Hajar rahimah Allah dalam kitab Fath al-Jawwad 
Sharh Irshad:

)وحيث دعا لدفع بلاء وقع جعل ظهر كفيه إى السماء أو لتحصيل شئ كرفعه عنه في 
بقية عمره عكس ويكره للخطيب(

Yakni: Tatkala membaca doa akan menolakkan suatu bala yang hadir, 
maka dijadikannya belakang kedua tapak tangannya ke langit, atau 
kerana menghasilkan sesuatu seperti menolakkan bala daripadanya 
selama umurnya maka ditadahkannya kedua tapak tangannya ke langit, 
dan makruh bagi khatib.63

Kadang-kadang beliau turut menyandarkan sesuatu pandangan itu kepada 
tokoh-tokoh ulama-ulama fiqh dalam mazhab Shafi‘i (al-Shafi‘iyyah) untuk 
mengukuhkan pandangan tersebut. Ini dapat dilihat dalam contoh berikut: 

(Syahadan), adalah niat itu tiga bahagi: pertama: basitah yaitu seperti 
yang tersebut itu, kedua: ‘urfiyah yaitu sekira-kira dapat ia mengingatkan 
sembahyang, maka kafalah niat itu pada segala ‘awwam. Demikianlah 
kata Imam Nawawi dan Shaykh Ibn Rif‘ah dan Taj al-Subki mengikut 
Imam al-Ghazali dan ustaznya Imam al-Haramayn.64 

61 Lihat ‘Umar Sulayman al-Ashqar (1996), al-Madkhal Ila Dirasah al-Madaris Wa 
al-Madhahib al-Fiqhiyyah, Jordan: Dar al-Nafa'is, h. 48; al-Qawasimi (2003), 
op.cit., h. 303.

62 Lihat Shaykh Nur al-Din al-Raniri (1937), op. cit., h. 4.
63 Ibid. h. 143.
64 Ibid, h. 83.

Dalam keadaan yang lain pula, beliau hanya menyandarkan sesuatu 
pandangan itu kepada ulama-ulama fiqh tanpa menyebut nama mereka untuk 
mengukuhkan pandangan tersebut. Ini dapat dilihat dalam contoh berikut: 

Kata kebanyakan ulama bahawa adalah pada Zohor itu tiga waktu.65

Shaykh Nur al-Din al-Raniri juga turut memaparkan dalam kitabnya ini 
perselisihan pendapat yang berlaku dalam lingkungan mazhab Shafi‘i. Dalam 
perkara ini, beliau menyebut nama-nama ulama yang berselisih pendapat pada 
sesuatu masalah itu. Kadang-kadang beliau hanya menyatakan perselisihan 
yang berlaku tanpa menyebut nama mereka. Dalam keadaan yang lain pula 
beliau hanya menyandarkan pandangan-pandangan tersebut kepada nama 
kitab. Ini dapat dilihat dalam contoh berikut:

Dan sunat membaca pada sembahyang Subuh itu surah (Tiwal al-
Mufassal) yaitu daripada surah Hujurah datang kepada surah ‘Amma 
dan sunat pada sembahyang Zohor tersingkat sedikit daripada subuh 
dan pada sembahyang ‘Asar dan Isha' awsat yaitu daripada surah 
‘Amma datang kepada Wa al-Duha dan pada sembahyang Maghrib 
(Qisar al-Mufassal) yaitu daripada Wa al-Duha datang kepada akhir 
Qur'an demikianlah kata Shaykh Ibn Hajar (adapun) Ibn Rif‘ah dan 
lainnya (Tiwal al-Mufassal) itu seperti surah Qaf dan Wa al-Mursalat 
dan awsatnya itu seperti surah Jumu‘ah (Qisar al-Mufassal) itu seperti 
surah al-Ikhlas.66

Selain memaparkan dalam kitabnya ini perselisihan pendapat ulama-
ulama dalam mazhab pada sesuatu masalah, beliau juga turut mengemukakan 
pandangan-pandangan luar daripada lingkungan mazhab dengan menyatakan 
nama tokoh-tokoh ulama luar daripada mazhab Shafi‘i di kalangan ulama 
sahabat atau ulama mazhab empat. Tetapi kadang-kalanya beliau tidak 
menyebut nama tokoh-tokoh tersebut. Ini dapat dilihat sebagaimana contoh 
yang berikut:

Dan meninggalkan barang yang sunat yang ikhtilaf ulama pada 
wajibnya seperti mandi hari Jumaat dan mendahulukan kiri daripada 
kanan. Dan pada Imam Malik wajib mandi pada hari Jumaat itu.67

Dalam keadaan yang tertentu, selain memaparkan perselisihan pendapat 
yang berlaku antara ulama-ulama dalam mazhab dan luarnya pada sesuatu 

65 Ibid, h. 63.
66 Ibid, h. 96.
67 Ibid, h. 40.

masalah, beliau turut mengemukakan pandangan yang terpilih daripada 
perselisihan yang berlaku itu. Ini dapat dilihat sebagaimana contoh yang 
berikut:

Adalah ikhtilaf segala ulama pada mengatakan akan bahawa naik 
haji itu fardu pada segala ummah nabi yang dahulu-dahulukah? atau 
pada ummah nabi kita? Dan adalah dalamnya dua qawl. Dan pada 
qawl yang asahh, bahawa naik haji itu fardu atas ummah nabi kita 
Muhammad salla Allah ‘alayh wa sallam jua, tiada pada segala ummah 
yang dahulu.68

Kadang-kadang ketika mengutarakan sesuatu permasalahan, beliau turut  
mengemukakan bentuk perbincangan dengan menyanggah sesuatu pendapat. 
Lihat contoh berikut:

Dan harus puasa bulan Ramadan itu kurang sehari daripada tiga puluh 
hari dengan ijma‘ melainkan qawm Shi‘ah yaitu Rafidi jua. Tiada harus 
akan mereka itu kurang sehari. Maka betapa69 tiada diharuskan mereka 
itu yang demikian karena bahawasanya adalah Nabi salla Allah ‘alayh 
wa sallam tiada puasa genap tiga puluh hari bulan Ramadan melainkan 
sebulan jua, dan yang lain itu kurang sehari.70

Shaykh Nur al-Din al-Raniri mengatakan bahawa al-Sirat al-Mustaqim 
ini merupakan terjemahan daripada rujukan-rujukan fiqh berbahasa Arab. 
Namun, sebagai seorang  tokoh ulama besar, beliau turut mengemukakan 
pendapat sendiri berdasarkan isu-isu fiqh yang berlaku pada zaman beliau itu. 
Beliau menyebut pandangan-pandangannya itu secara tidak langsung ketika 
membicarakan sesuatu isu. Kadang-kadang beliau menyatakan pandangannya 
itu secara jelas dengan mengunakan istilah “mu'allif”. Perkara ini dapat dilihat 
seperti pada contoh berikut:

(Kata) mu'allif ‘afa Allah ‘anhu : bahawa pada segala negeri yang di 
bawah angin71 mengorbankan kerbau itu terafdal daripada lembu.72

68 Ibid, h. 255.
69 Perkataan ini lebih tepat berdasarkan al-Sirat al-Mustaqim cetakan Pustaka 

Nasional, j.2, h.91. Manakala pada naskhah cetakan Mustafa al-Babi al-Halabi Wa 
Awladihi ditulis dengan : "tetapi". 

70 Lihat al-Raniri (1937), op. cit., h. 217.
71 Negeri di bawah angin: negeri-negeri di Kepulauan Melayu. Lihat Lihat R. J. 

Wilkinson (1985), Manuskrip Klasik Kamus Jawi Melayu Inggeris (A Classic 
Jawi Malay-English Dictionary), Melaka: Penerbit Baharudinjoha, h. 24. Kamus 
Dewan (1992), Kuala Lumpur: Dewan Bahasa dan Pustaka, h. 106.

72  Lihat al-Raniri (1937), op. cit., h. 315.

Hasil penelitian terhadap beberapa permasalahan fiqh, didapati beliau 
juga telah melakukan terjemahan dengan mengunakan rujukan-rujukan fiqh 
berbahasa Arab, seterusnya beliau mengolahnya mengikut situasi tempatan. 
Lihat contoh berikut:

Demikian lagi, halal memakai daripada perak diperbuat akan halkah73, 
atau rantai pekapuran74 tembaga, atau akan kepalanya75, dan barang 
sebagainya, jika sedikit, maka harus.76

Perkataan “pekapuran” adalah olahan daripada perkataan “الإناء” 
dalam teks   berikut: 

)وتحل حلقة الإناء ورأسه وسلسلته ولو من فضة......(77
Penulisan al-Sirat al-Mustaqim ini turut terkena tempias taksub mazhab 

yang berlaku di kalangan ulama-ulama mazhab pada zaman taqlid. Dalam 
kitab karangan Shaykh Nur al-Din al-Raniri ini terdapat beberapa tempat yang 
memaparkan unsur ini. Lihat contoh berikut: 

Dan terafdal berjamaah pada segala laki-laki dalam masjid barang 
di mana masjid yang banyak orang yang berhimpun dalamnya, 
melainkan apabila imamnya itu orang yang bid‘ah, atau Qadariyyah, 
atau Jabariyyah, atau Wujudiyyah, atau Mujasimmah, atau Rafidi, atau 
fasiq, atau Hanafi.78 

Untuk melengkapkan perbahasan tentang permasalahan-permasalahan fiqh 
dalam kitab beliau ini, Shaykh Nur al-Din al-Raniri juga turut menerangkan 

73 Halkah: gelang (kaki); gelang-gelang (pintu dan lain-lain). Lihat Wahyunah Hj. 
Abd. Gani (1991), Panduan Kosa Kata Sastera Klasik, Kuala Lumpur: Dewan 
Bahasa dan Pustaka, h. 88; Kamus Bahasa Melayu Nusantara (2003), Negara 
Brunei Darussalam: Dewan Bahasa dan Pustaka Brunei, h. 881.  

74 Pekapuran : bekas yang dibuat daripada logam sebagai tempat mengisi kapur untuk 
disapu atas daun sirih. Lihat William Marsden (1812), op. cit., h. 249; Kamus 
Dewan (2007), Kuala Lumpur: Dewan Bahasa dan Pustaka, h. 675. 

75 Kepalanya : penutupnya.
76 Lihat al-Raniri (1937), op. cit., h. 17.
77 Lihat Ahmad b. Hajar al-Haytami (1987), al-Minhaj al-Qawim Sharh al-

Muqadimmah al-Hadramiyyah Fi al-Fiqh al-Shafi‘i, Damshik: Dar al-Fayha', h. 
30.

78 Lihat al-Raniri (1937), op. cit., h. 126.

Book 1.indb   291 5/26/2010   12:26:58 PM



Jurnal Syariah, Jil. 17, Bil. 2 (2009) 267-298                            

292

beberapa istilah dalam ilmu Usul al-Fiqh79 untuk memantapkan pemahaman 
pembaca terhadap penulisan beliau ini. Perkara ini dapat dilihat sebagaimana 
dalam contoh berikut:

[Fasl] pada menyatakan segala sunat wuduk adapun racana daripada 
sunat dan tatawwu‘ dan mandub dan nafl dan hasan dan muraghghab 
fih sekelian itu jikalau membawa dia beroleh pahala daripada Allah 
Ta‘ala dan jika meninggalkan dia tiada dikena siksa.80

KESIMPULAN

Berdasarkan kajian yang dilakukan terhadap metodologi penulisan Shaykh 
Nur al-Din al-Raniri dalam al-Sirat al-Mustaqim, penulis dapat membuat 
beberapa kesimpulan antaranya : 

1- Al-Sirat al-Mustaqim karangan Shaykh Nur al-Din al-Raniri 
merupakan kitab fiqh berbahasa Melayu yang pertama sekali dikarang 
di Nusantara. Penulisan kitab fiqh ini hanya membicarakan tentang 
fiqh ibadat sahaja.

2- Rujukan-rujukan yang digunakan oleh Shaykh Nur al-Din al-Raniri 
untuk mengarang kitab al-Sirat al-Mustaqim adalah kitab-kitab fiqh 
dalam bahasa Arab yang berautoriti dalam mazhab Shafi‘i. Kitab-kitab 
tersebut sering digunapakai oleh pengikut-pengikut mazhab Shafi‘i 
untuk merujuk pendapat-pendapat yang muktamad.

3- Terdapatnya dua faktor yang menyebabkan penulisan kitab ini hanya 
menumpukan penulisan bahagian fiqh ibadat sahaja : i. memenuhi 
keperluan orang ramai mempelajari dan mendalami bahagian tersebut, 
ii. boleh jadi penulis mengikuti salah satu metodologi penulisan fiqh 
ulama Shafi‘iyyah yang hanya menumpukan penulisan bahagian ibadat 
sahaja. Namun, faktor pertama dilihat lebih menonjol disebabkan oleh 
masyarakat di Nusantara baru menerima Islam dan mereka memerlukan 
satu panduan untuk memahami asas-asas ibadat dalam Islam.

4- Terdapat dua pendekatan ulama Shafi‘iyyah dalam menentukan 
kedudukan Kitab al-Sayd Wa al-Dhaba'ih (Perburuan dan 
Penyembelihan), Kitab al-Udhiyah (Korban) dan Kitab al-At‘imah 

79 Lihat Noor Naemah Abdul Rahman dan Abdul Karim Ali (2006), “Pengajaran 
Kursus Usul al-Fiqh Peringkat Ijazah Dasar Akademi Pengajian Islam, Universiti 
Malaya: Pengalaman dan Penilaian”, Jurnal Syariah, 14 (1), h. 142.

80 Ibid, h. 36.

(Makanan) dalam bahagian-bahagian utama fiqh. Sebahagian mereka 
meletakkan kitab-kitab ini selepas Kitab al-Hudud (Bahagian Jenayah 
dan Pertikaian). Manakala sebahagian yang lain pula meletakkannya 
selepas bahagian ibadat. Penyusunan topik-topik dalam al-Sirat al-
Mustaqim mengikuti pendekatan golongan yang kedua. 

5- Penulisan al-Sirat al-Mustaqim tidak dapat lari daripada dipengaruhi 
oleh gaya penulisan ulama-ulama mazhab Shafi‘i yang hidup dalam 
era taklid yang mengandungi unsur-unsur taksub mazhab, kurang 
dikemukakan dalil-dalil daripada al-Qur'an, al-Hadith, al-Ijma‘, al-
Qiyas dan dipenuhi dengan pendapat-pendapat ulama dalam mazhab 
sahaja. 

6- Shaykh Nur al-Din al-Raniri merupakan seorang ahli fiqh yang 
mampu berijtihad dalam beberapa masalah fiqh. Ini menunjukkan 
bahawa beliau tidaklah semata-mata melakukan terjemahan daripada 
kitab-kitab fiqh ulama al-Shafi‘iyyah yang dalam Bahasa Arab kepada 
Bahasa Melayu.

